
				இப்பக்கம் மெய்ப்பு பார்க்கப்படவில்லை
குடியியல் அதிகாரம் 105

நற் பொருள் நன்கு உணர்ந்து சொல்லினும், நல்கூர்ந்தார் சொல் பொருட் சோர்வு படும். f{}46 நல்ல நூல்களைப் படித்து அறிந்து தெளிவாக எடுத்துச் சொன்னாலும், அப்படிச் சொல்லுகின்றவர் வறுமையாளர் என்பதால் அவருடைய கருத்தைக் கேட்க ஆள் இல்லாமல், பயன்படாமல் போகும். அறம் சாரா நல்குரவு, ஈன்ற தாயானும், பிறன் போல நோக்கப்படும். 104.7 நேர்மையான வழியில் ஏற்படாத வறுமையை ஒருவன் அடைந்தால், அவனைப் பெற்ற தாய், அயலானைப் போல் அவனைப் புறக்கணித்து வெறுப்பாள் (நேர்மை இல்லாமைஎன்பது குதுகுடி தாசி, ஆடம்பரம்முதலானவை). இன்றும் வருவது கொல்லோ-நெருதலும் கொன்றது போலும் நிரப்பு ! f0.48 “நேற்று என்னைக் கொன்றதைப் போலத் துன்புறுத்திய வறுமை இன்றும் என்னிடம் வருமோ? வந்தால் என்ன செய்வேன்?” என்று வறுமையால் வாடுகிறவன் தினமும் புலம்புவான். நெருப்பினுள் துஞ்சலும் ஆகும்; நிரப்பினுள் யாது ஒன்றும் கண்பாடு அரிது. f{}49 நெருப்பின் மத்தியில் கூட ஒருவன் துரங்க முடியும். ஆனால், வறுமைத் துன்பத்தில் ஆழ்ந்தவன், எந்த வகையிலும் நிம்மதியாகக் கண்ணை மூடித் துங்க முடியாது. துப்புரவு இல்லார் துவரத் துறவாமை உப்பிற்கும் காடிக்கும் கூற்று. 1050 வசதி இல்லாத தரித்திரர், வாழ்க்கையை விட்டுத் துறவியாக போக வேண்டியவரே. இல்லாவிட்டால் பிறர் வீட்டு கஞ்சிக்கும் உப்புக்கும் கேடாக, பிச்சை எடுக்க வேண்டியது தான்.

